
SANGZOR VODIYSI AGROTSENOZLARIDA APORRECTODEA CALIGINOSA TRAPEZOIDES YOMGʻIR 

CHUVALCHANGLARI TARQALISHIGA ABIOTIK OMILLARNING TAʼSIRI 

Annotatsiya 

Izlanishlarimiz Sangzor vodiysidagi agrosenozlarida tarqalgan Aporrectodea caliginosa trapezoides yomgʻir chuvalchangining 

tarqalishiga abiotik omillarning taʼsiri katta ekanligi taxlil qilindi. Aporrectodea caliginosa trapezoides – Jizzax shahriga yaqin 

hududlardagi agrosenozlarda tarqalgan boʻlib tanasining oʻrtacha uzunligi 60-166 mm, yoʻgʻonligi 4-8 mm, halqalar soni 109 dan 

230 tagacha, terisi qoʻngʻir rangda, baʼzan rangsiz ekanligini aniqladik. Tanasining koʻndalang kesimi yumaloq yoki birmuncha 

yassilashgan. Belbogʻ kamari 26-36 halqalardan iborat.Tuproqdagi abiotik omillarning taʼsiri natijasida yomgʻir chuvalchanglari 

bir qatlamdan ikkinchi qatlamga ko‘chib oʻtishi kuzatildi.  

Kalit soʻzlar: Sangzor vodiysi, Aporrectodea caliginosa trapezoides, yomgʻir chuvalchangi, oʻrtacha uzunligi, yoʻgʻonligi, 

halqalar soni. 

 

THE INFLUENCE OF ABIOTIC FACTORS ON THE DISTRIBUTION OF APORRECTODEA CALIGINOSA 

TRAPEZOIDES EARTHWORM IN THE AGROCENOSES OF THE SANGZOR VALLEY 

Annotation 

Our research has shown that abiotic factors have a significant impact on the distribution of the earthworm Aporrectodea caliginosa 

trapezoides, which is distributed in the agrocenoses of the Sangzor Valley. We found that Aporrectodea caliginosa trapezoides is 

distributed in the agrocenoses near the city of Jizzakh. Its average body length is 60-166 mm, its thickness is 4-8 mm, the number 

of rings is from 109 to 230, its skin is brown, sometimes colorless. The cross-section of its body is round or slightly flattened. The 

belt consists of 26-36 rings. As a result of the influence of abiotic factors in the soil, earthworms were observed to migrate from 

one layer to another.  

Keywords: Sangzor Valley, Aporrectodea caliginosa trapezoides, earthworm, average length, thickness, number of rings. 

 

ВЛИЯНИЕ АБИОТИЧЕСКИХ ФАКТОРОВ НА РАСПРОСТРАНЕНИЕ ДОЖДЕВОГО ЧЕРВЯ АПОРРЕCТОДЕА 

CАЛИГИНОСА ТРАПЕЗОИДЕС В АГРОЗЕНОЗАХ ДОЛИНЫ САНГЗАР 

Аннотация 

Наши исследования показали, что абиотические факторы оказывают значительное влияние на распространение дождевого 

червя Апорреcтодеа cалигиноса трапезоидес, широко распространенного в агроценозах долины Сангзар. Мы обнаружили, 

что Апорреcтодеа cалигиноса трапезоидес, обитающий в агроценозах в близи города Джизак, имеет среднюю длину тела 

60-166 мм, толщину 4-8 мм, количество колес от 109 до 230 и коричневую, иногда бессветную, кожуру. Поперечное 

сечение тела круглое или слегка уплощенное. Пояс состоит из 26-36 колес. В результате влияния абиотических факторов 

в почве наблюдалась миграция дождевых червей из одного слоя в другой. 

Ключевые слова: долина Сангзар, Апорреcтодеа cалигиноса трапезоидес, дождевой червь, средняя длина, толщина, 

количество колес. 

 

Kirish Oʻzbekistonning barcha mintaqalari tuproq resurslaridan qishloq va xalq xoʻjaligining tarmoqlarida keng foydalanib 

kelmoqda. Tuproq - bu suv, havo va turli organizmlarning birgalikdagi taʼsiri natijasida togʻ jinslarining tabiiy holda 

oʻzgargan tashqi qatlamidir. Tuproq muhitida organizmlar, yomgʻir chuvalchanglari yashashi va tarqalishiga tuproqning 

tabiiy va kimyoviy tarkibi unda moddalarning aylanma harakati, gazlar, suv, organik va mineral moddalarning ion xolida 

aylanishlari muhim ahamiyatga ega. Tuproq muhitida tarqalgan oʻsimlik va hayvon turlari uning tabiiy-kimyoviy 

xususiyatlarining oʻzgarishiga ham sababchi boʻladi.  Bugungi kunda Sangzor vodiysi agrosenozlarida yomgʻir 

chuvalchanglarining  tarqalishiga abiotik omillarning taʼsirini oʻrganish dolzarb muammolardan biri boʻlib hisoblanadi [1.2.6,8]. 

Mavzuga oid adabiyotlar tahlili. Yomgʻir chuvalchanglarining tarqalishi, zichligi va ekologiyasini K.Sharma, V.K.Garg 

(2018), D.F.Marchan, Cs.Csuzdi (2021), R.A. Atabak va boshq. (2021, 2022),  G.N.Ganin (2013), A.P.Geraskina (2016), 

S.V.Shexovsov va boshq., (2016), M.N.Kim-Kashmenskaya (2016), S.A.Ermolovlarning (2019, 2023), S.Dadayev, 

A.Raxmatullayev, T.Kobilov, U.Raxmatov (2004, 2022), Asirovich (2011) L.Gʻofurova (2014, 2025), D.Egamberdiyeva (2010, 

2020) va O.X. Ergasheva (2018, 2023) tadqiqotlar olib borishgan [3,4,5,7,9].  

Tadqiqot metodologiyasi. Angzor vodiysi turli qismlaridagi agrosenozlarida yomgʻir chuvalchanglarining tarqalishini 

tahlil qilish 2022-2025-yillar davomida oʻrganildi va 178 ta dan ortiq namunalar tadqiq qilindi. Agrosenozlardagi tarqalgan yomgʻir 

chuvalchanglarini biologik, ekologik, biometrik, statistik va qiyosiy tahlil usullaridan foydalanib oʻrganildi. 

Tahlil va natijalar. Sangzor daryosi - Mirzachoʻl oʻlkasining janubida Turkiston togʻ tizmasi, Molguzar va Nurota 

togʻlari hamda Sangzor vodiysi joylashgan. Mirzachoʻl tekisligi, Turkiston, Molguzar va Nurota togʻlarining shimoliy yonbagʻri 

hamda Sangzor vodiysi Mirzachoʻl tabiiy-geografik oʻlkasi tarkibiga kiradi. Turkiston tizmasining shimoli-gʻarbida Molguzar 

togʻlari ajralib chiqqan boʻlib, ular Sangzor daryosi vodiysigacha davom etadi. Molguzar tizmasining yonbagʻrlari qiya, shimoli-

sharqiy yonbagʻrlarida baland tekislik va adirlar uchraydi. Togʻning balandligi 1500-2000 m atrofida boʻlib, tepasi qoyali. Eng 

baland nuqtasi okean sathidan 2621 m ga boradi.  

Molguzar togʻlari bilan Turkiston tizmasi oraligʻidagi tektonik botiqda Sangzor vodiysi joylashagn. Vodiyning yuqori - 

sharqiy qismi tor va yonbagʻrlari qiya boʻlib, yer yuzasi lyoss bilan qoplangan. Vodiy gʻarbga tomon pasayib va kengayib borib, 

tekislikka aylangan. Tekislik okean sathidan tahminan 700-800 m baland. Sangzor daryosi Turkiston togʻ tizmasidagi Guralash 

davoni yaqinida 3400 m ga yaqin balandlikdagi buloqlardan boshlanadi va Jizzax shahridan 70 km shimoliy-gʻarbda Qizilqum 

choʻlining janubiy – sharqiy chekkasidagi Tuzkon koʻliga quyiladi. Uzunligi 198 km havzaning maydoni 3220 km2 (togʻlik qismi). 

Bosh qismi Guralashsoy nomi bilan ataladi. Kichik Qorashaqshaq qishlogʻi yonida Jontekasoy qoʻshilgandan soʻng u Sangzor 

nomini oladi. Yorgʻoq qishlogʻiga qadar Sangzor Turkiston togʻ tizmasi bilan uning tarmogʻi hisoblanadi. Molguzar togʻlari 

oraligʻida keng vodiy boʻylab oʻzanda shimoliy-gʻarbga oqadi. Sangzor kam suv daryo. Uning oʻrtacha koʻp yillik suv sarfi 4 

m3/sek. Jizzax vohasidan oʻtgandan soʻng Sangzorning oʻzani koʻpincha qurib yotadi yoki undan juda oz miqdorda sugʻorishdan 

ortgan partov suvlar bilan sizot suvlar oqadi. Qor va yomgʻir suvlaridan toʻyinadi. 

Sangzor hududi va unga yaqin boʻlgan mintaqalarda yomgʻir chuvalchanglarining taksonomik roʻyxatini shakllantirish 

maqsadida shu kungacha mavjud maʼlumotlar va oʻzimizning tadqiqotlarimizdan olingan natijalar asosida tahlil oʻtkazdik. Sangzor 

vodiysi quyi qismi agrosenozlarida yomgʻir chuvalchanglarining uzunligi 15 -19 sm dan oshmaydi. Tanasidagi halqalar soni 

oʻrtacha 80 dan 256 ta gacha boʻlishi tahlil qilindi. Har bir halqasida 4 juftdan yoki undan koʻproq tuklar bor. Tuklar yomgʻir 

chuvalchanglari harakatlanganda tayanch boʻlib xizmat qiladi. Maxsus sezgi organlari rivojlanmagan, biroq terisida juda koʻp 

sezgir hujayralari bor. Terisi orqali nafas oladi. Qon aylanish sistemasi tutash, yuragi boʻlmaydi. Qoni qizil, uning tarkibida 

gemoglobin bor. Nerv sistemasi bitta halqum usti nerv tugunidan va qorin nerv zanjirini hosil qiluvchi birmuncha mayda qorin 

nerv tugunlaridan iborat. Tadqiqot hududida tarqalgan barcha yomgʻir chuvalchanglari tuproqning yuza qatlamidagi chiriyotgan 

organik qoldiqlar bilan oziqlanib tuproq unumdorligini oshirishda muhim boʻlib hisoblanadi. Tadqiqotlarimiz natijasida 

oʻrganilayotgan hududda yomgʻir chuvalchanglarining 9 dan ortiq turi tarqalganligi tahlil qilindi. 

Sangzor vodiysi quyi qismi agrosenozlarida tarqalgan Aporrectodea caliginosa trapezoides yomgʻir chuvalchangining 

tarqalishiga abiotik omillarning taʼsirini tahlil qildik. 

Aporrectodea caliginosa trapezoides (DuGES, 1828) - Jizzax shahriga yaqin hududlardagi agrosenozlarda tarqalgan boʻlib 

tur tanasining oʻrtacha uzunligi 60-166 mm, yoʻgʻonligi 4-8 mm, halqalar soni 109 dan 230 tagacha, terisi qoʻngʻir rangda, baʼzan 

rangsiz ekanligini aniqladik. Tanasining koʻndalang kesimi yumaloq yoki birmuncha yassilashgan. Kosmopolit tur boʻlib 

hisoblanadi. Boshi epilobik  shaklda. Orqa teshiklari 8, 9 yoki 9, 10- halqalar oraligʻidan boshlanadi. Tuklari oʻzaro juda yaqin 

joylashgan. 9, 10 va 11- halqalardagi tuklarning atrofi bezli papillardan iborat. Erkaklik jinsiy teshigi 15-halqada joylashgan boʻlib, 

qoʻshni halqalarga kirib boruvchi qalin bez bilan qoplangan. Belbogʻ kamari 26-36  halqalarni egallaydi, 31 va 33 halqalarning 

yon tomonlari tangasimon bezli valiklardan iborat. Urugʻ xaltalari 10-12 halqalarda joylashgan. Ikki juft urugʻ qabul qilgichi 9-10, 

10-11- halqalardagi tuklar yoʻnalishida ochiladi. Belbogʻkamari joylashgan halqalarda spermatoforlar tomchisimon boʻlishi 

aniqlangan. Dissepimentlari 5-6 va 9-10-halqalar oraligʻida yoʻgʻonlashgan. Divertikul shakldagi ohak bezlari 10 halqada 

joylashgan. Muskul toʻqimasi patsimon shaklda boʻladi. Aporrectodea caliginosa trapezoides kenja tur Jizzax va Gʻallaorol 

hududidagi sugʻorib dehqonchilik qilinadigan hududlarida nam tuproqli ekin maydonlarida keng tarqalganligi oʻrganildi. 

Sangzor vodiysi quyi qismi agrosenozlarida yomgʻir chuvalchanglarining  tarqalishiga abiotik omillardan tuproq 

temperaturasi, namligi, sho‘rlanishi va boshqalar oʻz taʼsirini koʻrsatadi. Tuproq temperaturasi 14-160 C ga yetganda tuproq 

muhitining oʻzgarishi chuvalchanglarning bir qatlamdan ikkinchi qatlamga koʻchib oʻtishiga olib kelishi kuzatildi. Abiotik faktorlar 

yomgʻir chuvalchanglari morfologik xususiyatlariga oʻz taʼsirini koʻrsatadi. Sangzor vodiysi quyi qismi agrosenozlarida tarqalgan 

yomgʻir chuvalchanglari oilasining morfologik xususiyatlari tahlil qilindi. Tadqiqotlarda terilgan turlarni aniqlashda yomgʻir 

chuvalchangining morfologik belgilariga turlarni aniqlashda tuklarning tuzilishi, joylashishi, yelka teshiklari, bosh qismi va uning 

tuzilishi, jinsiy aʼzolar va boshqa morfologik belgilarini eʼtiborga oldik. 

Tuklarning tuzilishi - ularda tuklar bir biriga uzoq joylashgan, yaqin joylashgan yoki juda yaqin joylashgan bo‘lishi 

mumkin. Aporrectodea uruғiga mansub turlar tuklari o‘zaro yaqin o‘rnashgan. Eisena fetida yomғir chuvalchangida tuklar o‘zaro 

juda yaqin joylashgan. Octolasion uruғiga mansub turlarda tuklar o‘zaro siyrak joylashgan. Dendrobaena uruғiga mansub turlarda 

tuklar o‘zaro yaqin bo‘lmagan yoki juda kam yaqinlashganligi taxlil qilindi. 

Yelka teshiklari - yelka teshiklarining ҳalqalar oraliғida joylashishini o‘rganish yomғir chuvalchanglarning morfologik 

xususiyatlari asosida turlarni aniqlashda foydalaniladi. Masalan  Allolobophora uruғi vakillari yelka teshiklari 11-12  ҳalqalar 

oraliғidan boshlanishi aniqlangan bo‘lsa, Eisena fetida turiga mansub yomғir chuvalchanglarida yelka teshiklari 4/5 ҳalqalar 

oraliғidan, Dendrobaena bublica turida esa yelka teshiklari 5-6 ҳalqalar oraliғida boshlanish o‘rganildi. Umuman aniqlangan 

turlarning yelka teshiklari 4/5 yoki 5/6 ҳalqalar oraliғidan, ba’zan 8/9 ҳalqalar oraliғidan boshlanishi taxlil qilindi. 

Belboғ kamari - O‘rganishlarimiz yomғir chuvalchanglarning belboғ kamari 30-dan 35-gacha bo‘lgan ҳalqalarda 

joylashadi. Bezli valiklar aniq chegaralangan va tor bo‘lib, 1/2 qismi 30- 31-dan 34-ҳalqalarning, 1/2 qismi 35- ҳalqaning yon 

tomonida joylashadi yoki belboғ kamari 29-dan 34- ҳalqalarda joylashishi o‘rganildi. Aporrectodea caliginosa trapezoides ning 

belboғ kamari 27-36  ҳalqalarni egallaydi, 31 va 33 ҳalqalarning yon tomonlari tangasimon bezli valiklardan iboratligi  taxlil 

qilindi. Aporrectodea caliginosa caliginosa belboғ kamari 27–35 ҳalqalarning oraliғini band etadi. 31–33  ҳalqalarning yon tomoni 

gorizontal joylashgan bezli valikdan iboratligi aniqlandi. 

Bosh qismi - yomg‘ir chuvalchangining bosh qismi prolobik, epilobik (ochiq), epilobik (yopiq) va tanilobik tipda bo‘ladi. 

O‘rganishlarda aniqlangan Aporrectodea caliginosa trapezoides turi bosh qismi epilobik tipga ega ekanligi, Dendrobaena octaedra 

bosh qismi epilobik ochiq, Dendrodrilus rubidus tenuis turiniki esa epilobik yopiq ekanligi taxlil qilindi. 

Jinsiy a’zolari – Bizdan oldingi tadqiqotlarda erkak jinsiy a’zolarining teshiklari qalin bez bilan qoplangan, belbog‘ 
kamari 32-37 ҳalqalar oraliғini egallagan bo‘ladi. Yirik yomғir chuvalchanglarida 33–36 ҳalqalarning yon tomonida uzunasiga 

joylashgan yetishgan valikdan iborat bo‘ladi yoki erkak jinsiy a’zolarining teshiklari bez bilan qoplanmagan bo‘ladi.  

O‘rganishlarda Aporrectodea uruғiga mansub turlarda erkaklik jinsiy teshigi 15 ҳalqada bo‘ladi.  

Xulosa va takliflar. Oʻrganishlar natijasida Sangzor vodiysi quyi qismi agrosenozlarida tarqalgan Aporrectodea caliginosa 

trapezoides yomgʻir chuvalchangining tarqalishiga abiotik omillarning taʼsiri katta ekanligi taxlil qilindi. Aporrectodea caliginosa 

trapezoides - Jizzax shahriga yaqin hududlardagi agrosenozlarda tarqalgan boʻlib tur tanasining oʻrtacha  uzunligi 60-166 mm, 

yoʻgʻonligi 4-8 mm, halqalar soni 109 dan 230 tagacha, terisi qoʻngʻir rangda, baʼzan rangsiz ekanligini aniqladik. Tanasining 

koʻndalang kesimi yumaloq yoki birmuncha yassilashgan. Belbogʻ kamari 26-36 halqalardan iborat. Tuproqdagi abiotik 

omillarning taʼsiri natijasida yomgʻir chuvalchanglari bir qatlamdan ikkinchi qatlamga ko‘chib oʻtishi kuzatildi.  

